
912 ìàðò 2023-úö èë RßSMÈ DÞVLßT QßZETÈ

QİSMİ‐RƏSMİ
[RƏSMİ HİSSƏ]

Səhhəti‐Ümumiyyə Nəzarətində [Səhiyyə Nazirliyində] 
Təşrini‐saninin [noyabrın] 12‐sindən 8 nömrəli əmr ilə kargüzar

müavini təyin edilib və kargüzar vəzifəsini də ifa etməkdə olan
A.B.Prişeltsev, təşrini‐saninin 13‐ündən Səhhəti‐Ümumiyyə Nəzarəti
dəftərxanasının kargüzarı təyin edilir.  

Səhhəti‐Ümumiyyə naziri Rəfibəyov 

Ümuri‐Nafiə və Xeyriyyə Nəzarətində [Sosial Təminat
Nazirliyində]

20 təşrini‐sani 1334  

Nömrə‐14 
Təşrini‐sani ibtidasından [əvvəlindən] Nikolay İvanoviç

Qamrekeli, mərkəzi anbar müdiri təyin edilir.
Nömrə‐15 
Təşrini‐saninin 8‐indən Tereza Nikolayevna Maçavariani, mərkəzi

anbar kantoru qulluqçusu təyin edilir. 
Nömrə‐16 
Təşrini‐saninin ibtidasından [əvvəlindən] Əli İsgəndər Cəfərov,

Bakı nahiyəsinin Ümuri Nafiə vǝ Xeyriyyə müdiri təyin edilir.
Ümuri Nafiə vǝ Xeyriyyə naziri Rəfiyev 

AZƏRBAYCAN MƏCLİSİ‐MƏBUSANI 
TƏSİSİ HAQQINDA QANUN 

1) Azərbaycan Parlamanı (Məclisi‐Məbusanı) 120 əzadan
[üzvdən] ibarətdir. 

2) Azərbaycan Parlamanı, Azərbaycan Məclisi‐Müəsissanı
[Tǝsisçilǝr Mǝclisi] dəvət oluncaya qədər aşağıdakı tǝrtiblǝ intixab
olunmuş [seçilmiş] əzadan təşəkkül edir: 

A) Rusiya Məclisi‐Müəsissanına dörd müxtəlif siyasi firqə
siyahıları mövcibincə  [ǝsasında] Mavərayi‐Qafqaz [Zaqafqaziya]
əhaliyi‐islamiyyəsi tərəfindən intixab olunub da, sonra Mavərayi‐
Qafqaz Seymində əza sifəti ilə bulunmuş və bədəhu [sonra]
Azərbaycan Şurayi‐Millisini təşkil eyləmiş 44 zatdan.

B) Azərbaycan bələdiyyələri müsəlman əzası ilə əskidən mövcud
bulunan Milli Müsəlman Komitəlǝri ǝzası tərəfindən intixab olunmaq
surəti ilə cəlb olunacaq zəvatdan [şəxslərdən].

C) Əqəliyyətdə [azlıqda] bulunan millətlərin səlahiyyətdar müəs‐
siseyi‐milliyyələrindən [milli qurumlarından] cəlb olunacaq zəvatdan.

Ç) Bakı Həmkarlar Şurası ilə Sovet Syezd, Tüccar vǝ Ərbabi‐Sənaye
İttifaqından cəlb olunacaq zəvatdan.

3) Əsasən mövcud olan 44 əzaya əlavə olunacaq əza, bu nisbətlə
cəlb olunacaq:

A) Əhaliyi‐islamiyyə tərəfindən Bakı 5, Göyçay uyezdi 2 (biri
şəhər, biri uyezd), Cavad 2 (biri şəhər, biri uyezd), Quba 3 (biri şəhər,
ikisi uyezd), Lənkəran 2 (biri şəhər, biri uyezd), Şamaxı 2, Gəncə 3 (biri
şəhər, ikisi uyezd), Ərəş 2, Cavanşir 1, Zənəgəzur 2, Qazax 1, Cəbrayıl
1, Nuxa 2 (biri şəhər, biri uyezd), Şuşa 2 (biri şəhər, biri uyezd),
Zaqatala 2 (biri şəhər, biri mahal). İrəvan vilayətinin Azərbaycana
keçən hissəsi 3, Tiflis vilayətinin Azərbaycana keçən hissəsi 1. 

Qeyd: 
a) Bakı hissəsinə [payına] düşən 5 zat, Bakı Bələdiyyəsi müsəlman

əzası tərəfindən seçiləcəkdir. Digər şəhərlərdə dəxi şəhər hissəsinə
düşən nümayəndəni ümumi intixabla [seçki ilə] seçilmiş müsəlman
qlasnıları seçəcəklərdir. Uyezd nümayəndələri isə uyezd milli
komitələri tərəfindən intixab olunacaqlardır. 

b) Seçkilər gizli olacaq.
B) Əqəliyyət təşkil edən millətlərdən: 
Erməni əhalisi tərəfindən 21: 8‐i Gəncə erməni əhali

komitəsindən, 8‐i Şuşa erməni əhali komitəsindən, 5‐i də Bakı erməni
komitəsindən. 

Rus əhalisindən: Bakıdakı Rus Milli Şurasından 10.
Alman əhalisi təşkilati‐milliyyəsindən 1, Yəhudi Şurayi‐Millisindən

1, gürcü komitəsindən 1, polyak komitəsindən 1. 
C) Bakı Həmkarlar Cəmiyyəti Şurasından 3, Bakı Sovet Syezd və

Ticarət‐Sənaye Cəmiyyətlərindən müştərəkən [birgǝ] 2.
Qeyd 1. Bələdiyyəsi və milli komitəsi olmayan qəzalar,

nümayəndələrini köy obşestva [cǝmiyyǝti] nümayəndələrinin icti‐
masında [yığıncağında] təyin edə bilərlər. Bu ictima, hər obşest vadan
birər nümayəndə göndərilmək surəti ilə hasil olur. 

Qeyd 2. Əhvali‐fövqəladəyə məruz bulunan [fövqǝladǝ hadisǝlǝrǝ
sǝhnǝ olan] yerlərin nümayəndələrini Şurayi‐Milli bizzat təyin edir.

Qeyd 3. Şurayi‐Millinin əsaslı üzvlərini təşkil edən 44 əzadan biri
istefa edər, mərhum olar və yaxud başqa bir səbəblə məclisdən
çıxarsa, onun əvəzinə mənsub bulunduğu siyahının mürəttibi [tərtib ‐
çisi] bulunan firqə müəssisatı [partiya qurumları] tərəfindən başqa
birisi təyin olunur. 

Qeyd 4. Cəlb olunacaq əşxasın intixabatı şəhərlərdə bələdiyyə rəis‐
ləri, uyezdlərdə mirovoy sudyalar [məhkəmə hakimləri] və ya onların
müavini və əqəliyyətə [azlığa] mənsub millətlərdə milli şura rəislərinin
təşəbbüs və nəzarəti ilə icra olunur və intixab olunacaq zəvata kəndi
imzaları ilə keyfiyyəti‐intixabı müvǝzzǝh [seçimin necǝliyini izah edǝn]
və müsəddəq [tǝsdiq edilmiş] etimadnamələr verilir. 

Şurayi‐Milli rəisi: 
Məhəmməd Əmin Rəsulzadə

Şurayi‐Milli katibi: Rəhim Vəkilov
Surəti əsli ilə mütabiqdir [uyğundur]

Şurayi‐Milli İdarə müdiri: Məhəmməd Səid 

RADİOTELEQRAF

25 təşrini‐sanidə [noyabrda] “Royter” acentəliyi məlumatı:

Almaniya vəliəhdi 
Alman kronprinsi (vəliəhdi)  Veterinq  şəhərində Zuiderze

qəsəbəçəsində bəklənilir  və “Parsonaj” adasında saxlanılacaqdır.
Təhtəlbəhrlərdən [sualtılardan] çox xəsarətlər görmüş Felemenk
[Niderland] balıqçılarına onun yaxınlığı xoş gəlməyir. 

Hollandiyada 
Kraliça Vilhelmina intibahnaməsində [bǝyanatında] əksəriyyəti‐

ara [səs çoxluğu] ilə inqilab təhdidini rədd etməklərindən naşi [etdik‐
lərinə görə] millətə minnətdar olduğunu bəyan və xalqın xahiş etdiyi
islahatın Parlaman tərəfindən vücuda gələcəyini vəd edir. 

İngiltərədə seçki işləri
İngilis vəzirlərindən [nazirlǝrindǝn] Lloyd Corc ilə Bonar Lou

Müttəhid  Krallıq [Birlǝşmiş Krallıq] seçkiçilərinə yazdığı müraciət‐
namələrində öz siyasi proqramlarını yazırlar. İşbu proqramın mühüm
maddələrindən bəhriyyə əfradı [matroslar] ilə əsgərlər üçün xəzinə
yerlərindən [dövlǝtǝ mǝxsus torpaq sahǝlǝrindǝn] almaq, bu yerlər
içindəki evlər ilə ya hissələrə yaxud geniş bir miqyasda fənni‐ziraət
planı ilə hazırlamaq, meşə yerlərini böyütmək, yaramaz yerləri islah
etmək, mənzil məsələsini təkmil [həll] etmək, təlim və təhsil
məsələlərini geniş bir yola qoymaq, zəhmət və xidmət şəraitini maddi

cəhətdən yaxşılaşdırmaq, müstəmləkələrə imtiyazat [imtiyazlar] ver‐
mək, gələcəkdə xammal və ərzaq üzərinə əlavə edilən məxaricdən
[xǝrclǝrdǝn] vaz keçmək, əhalinin faydasına olaraq qüvvǝnin [ener‐
jinin] və işığın və dəmiryolların üzərində kontrol qoymaq və onların
mükəmməliyyətinə çalışmaq kimiləridir. 

Alman donanmasının təslimi
Alman donanması, ilişiksiz [sürǝtlǝ; mǝrasimsiz] təslim olub

getdi. Təbrikat mübadiləsi [qarşılıqlı salamlama mǝrasimi] olmadı. 
Əsir edənlərin və əsirlərin gedişi, təşyiyi‐cənazə [cənazənin yola

salınması] mərasiminə bənzəyirdi. 
Alman donanmasını pişvaz edən [qarşılayan] Müttəfiq donan‐

ması içində 60‐adək drednot, 50 ingilis yüngül kruvazerlǝri və 180
kontr‐minanosları [kontr‐torpedoları] mövcud idi. 

TELEQRAF XƏBƏRLƏRİ

(Gürcü teleqraf acentəliyindən) 

‐ Almaniya Hökuməti Müttəfiq dövlətlərə verdiyi notasında
Prima‐zensin, Sarqemin, Saarbrükken daxil edilməklə və Reyn oblastı
hissəsinin alman əsgərləri tərəfindən təmizlənmələri məcburi şəraiti
[şǝrti] əleyhinə protesto etmişdir. Almaniya Hökuməti bu yerlərin
Almaniyadan ayrılması təşəbbüsatı əleyhində protesto etmişdir. 

‐ Təşrini‐saninin [noyabrın] 22‐sində Nauendǝn xəbər verirlər ki,
Vilnadan və Belostokdan verilən xəbərlərə görə, ora əhalisi zəbt edici
dəstələr əleyhinə çıxmaqdadır. Alman qaraqollarına atəş açılıb,
alman əsgəri dəstələrinin keçib getməsinə mümaniət [maneçilik]
etməkdən ötrü dəmiryol xətti xarab edilmişdir. 

‐ İngiltərə mətbuatının verdiyi xəbərlərə görə, Vaşinqtondan
xəbər verirlər ki, Məclisi‐Məbusanın Bəhriyyə [donanma] komis‐
siyasında bəhriyyə işləri katibi Deniels demişdir ki, Millətlər İttifaqı və
ümumi tərksilah məsələləri gələcək məsələsindən ibarətdir. Hal‐
hazırda üç sənəliyə hazırlanmış məramnamə üzərinə bəhriyyə
qüvvəsini 10 dənə fövq[ǝl]zirehli, 6 zirehli və 140 kiçik gəmilərlə güc‐
ləndirmək lazımdır. 

‐ Müttəfiqlər ordusu bilatəvəqqüf [durmadan] Belçikanı zəbt
etməkdə davamla, Almaniyaya yaxınlaşmaqdadırlar.

‐ Belçika Hökuməti təntənəli bir surətdə Brüksel şəhərinə varid
[daxil] olmuşlardır. 

‐ Almanlar, Amerika bəhri [donanma] qüvvəsi iştirak etdiyi halda,
İngiltərə donanmasına 70 gəmi təslim etmişlərdir. Bunlardan 9
dənəsi zirehli, 5 böyük kruvazer və 7 yüngül kruvazerlərdir. 

‐ Alman mətbuatının məlumatına görə, axırıncı iki həftə müd‐
dətində Qaliçyanın bir çox yerlərində yəhudi talanı vüqu bulmuşdur.
Krakovda çıxan “Dziennik” nam qəzetə yazır ki, bu cür talanlar çox
yerlərdə vaqe olmuşdur. Bir çox yəhudi mütəzərrir olmuşdur [zərər
çəkmişdir]. Bir paraları [bəziləri] qətl edilmişlər. Hamı yəhudi dükan‐
ları və evləri talan edilmişdir. Yəhudilər şəhərlərdən qaçıb fəna bir
halda yaşamaqdadırlar. Bir çox şəhərlərdə təşkil edilmiş yəhudi
müdafiə dəstələri tərksilah edilmişlər. Qaliçya yəhudiləri arasında
əhval həyəcanlıdır. Bir para yerlərdən Vilsona və bitərəf dövlətlərə
teleqraflar göndərilib, müavinət [yardım] xahiş edilməkdədir. 

‐ “Lokal‐Anzeyqer” qəzetəsi xəbər verir ki Lodzda olan alman
əsgərləri müsəlləh [silahlı] çıxış yapmışlardır. 1700 nəfər alman əsgəri
müsəlləh bir surətdə Lodzdan Almaniyaya piyada yola rəvan
olmuşlar. Saldat Vəkilləri Şurasının [Əsgǝr Deputatları Sovetinin]
başçıları nəql edirlər ki, general qubernator fon Bezeler hamı zabitlər‐
lə bərabər şəhəri tərk etmişdir. Onlar hava duman olmasından və
gecə qaranlığından istifadə etmişlərdir. Alman əsgərləri özlərinin
tərksilah olunmalarına icazə verdikdən sonra hamısı zircamǝlərinə
[alt paltarlarına] qədər qarət edilmişlərdir. 

‐ Stokholmda çıxan “Politiken” qəzetəsi xəbər verir ki, Skandinav
hökumətləri hal‐hazırda Rusiya ilə münasibati‐siyasiyyənin qət olun‐
masını [siyasi ǝlaqələrin kəsilməsini] və öz konsullarının Rusiyadan
geri çağırılmaları ilə rus Şura Hökuməti nümayəndələrinin
Skandinaviyadan kənar edilmələri məsələlərini müttəhidən [birgə]
müzakirə etməkdədirlər. 

‐ Hindenburq Baş ərkani‐hərbdən [Baş qǝrargahdan] Vilhelmin
Laheydə olan sarayındakı hökumət məmurlarına böylə bir teleqraf
göndərmişdir: Mütarikə [atǝşkǝs] işləri komissiyası xəbər verir ki,
düşmən hökumət üzvlərinin, xüsusən fransızların tutduğu mövqe
mənfidir. Düşmən mümkün olmayan işlər haqqında öz tələbatını
təkid etməkdədir. Bu qərarla mübarizənin təzələnməsi üçün ənənəli
əsaslar hazırlayırlar. Qəti surətdə izhar edirəm ki, alman ordusu
mütarikə şəraitinin [atəşkəs şərtlərinin] ağırlığı və vətənimizdəki
hadisələr münasibətilə mübarizəni təzələməkdən acizdirlər. Hətta
yalnız fransızlarla mübarizə edə bilməzlər. 

(Gürcü teleqraf acentəliyindən)
İngiltərə mətbuatının məlumatı

‐ İngiltərə bəhriyyə [donanma] müxbiri  xəbər verir ki, günortaya
yaxın alman qayıqları və nəqliyyat gəmiləri tərəfindən müşayiət
edilən bir zirehli nümayan olmuşdur [görünmüşdür]. Açıq dənizdə
şiddətli fırtına olduğuna görə zirehli, limanda təslim edilmişdir.
Almaniyanın böyük sualtı qayıqlarının hamısında simsiz teleqraf istas ‐
yonu vardır. Almanlar varid olan [gǝlib çatan] zaman alman donan‐
masında inqilabcu [inqilabçı] ünsürlərin qüvvətli olduğu müşahidə
edilirdi. Bir para alman zabitləri alman qartalı nişanını başlarından
çıxarıb, qırmızı nişan taxmışlardır. Alman bəhriyyələri [dǝnizçilǝri]
arasında intizam görülməyir, matroslar zabitlərə qulaq asmayırlar. 

‐ İsveç sosial‐demokratlarının başçısı Brantinq, Albert Tomasa bir
teleqraf göndərərək deyir ki, Müttəfiq dövlətlər mütarikənin eyni‐
şəraitində [atǝşkǝs şǝrtlǝrinin dǝyişmǝmǝsindǝ] israr edərsələr,
Almaniyanın halı xeyli fəna olar. Almaniyaya, təxliyə etmək və
dəmiryol məvaddı [mallarının] təslimi üçün vaxt verilməsi lazımdır,
vəilla [ǝks halda] bolşevizm hərcmərcliyi qalxıb demokratik
cümhuriyyət təsisini mümaniətə [maneǝyǝ] düçar edǝr. 

‐ Mətbuat nümayəndəsi Kiyevdə olan alman əsgərləri ilə
görüşdükdən sonra öz müşahidatını [müşahidǝlǝrini] böylə təsvir
edir: Alman saldatları arasında gözəlcə asayiş və nizam hökm‐fərma
[hökmran] olmağına [görə], dövlət əmvalına [mallarına] qənaət‐
karanə bir münasibət vardır. Almanlar tərəfindən heç bir təcavüz və
ya asayiş xələldar edilməsi [pozulması] ittifaqı [faktı] olmamışdır. 

SÜLH ƏTRAFINDA

Almaniya ilə mütarikə şəraitindən [atǝşkǝs şǝrtlǝrindǝn]
12‐ci maddə  – Hamı alman qoşunları Türkiyə, Avstriya‐

Macarıstan və Romaniya məmləkətlərinin 1914 səneyi‐miladiyyəsi
ağustos ayının birinədək olan hüduddan çəkilməlidirlər.
Müttəfiqlərin təyin edəcəkləri vaxtadək müharibədən iləri Rusiyanın
bir parçasını təşkil edən ərazilərdən də (yuxarıda söylənildiyi kimi)
çəkilməlidirlər. Bu vaxtın təyini şu yerlərin daxili şəraitindən asılıdır. 

13 – Bir ağustos 1914 sənəsi hüdudundan içəri Rusiyada olan
alman qoşunları işbu zamandan bu yerləri təxliyəyə başlayacaqlardır.
Habelə əsgəri acentələr, təlimçilər, əsir almanlar və təbəələr büs‐
bütün Rusiyadan çağırılmalıdırlar. 

14 – Bir ağustos 1914 sənəsi hüdudunda almanlar tərəfindən hər
bir həcz [qǝsb] və müsadirə ilə Romaniya və Rusiyadan Almaniya üçün
ərzaq göndərməkdə əhalini sıxışdırma tamamilə götürülməlidir. 

15 – Bükreş, Brest‐Litovsk və əlavə müahidənamələrin hamısı
ləğv edilirlər.

16 – Dansiq ilə Visladan keçib almanlardan təxliyə edilmiş yer‐
lərin əhalisini aparmaq yaxud nizam və asayişi bərpa etmək üçün
Müttəfiqlərə imtiyaz verilir. 

18 – Müttəfiqlər yaxud özgə dostanə əlaqədə olan dövlətlər
təbəələrindən Almaniyada məhbus, girov (rəhin), məhkum sifətiylə,
nə ki var, uzaqbaşı bir ayın müddətində vətənlərinə buraxılmalıdırlar.
Bu vaxtın dürüst təyini məsələsi tamamilə anlaşıldığından sonra vaqe
olacaqdır. 

19 – Müharibədən xəsarətdidə olmuşlara [zərər çəkənlərə]
müavinət [kömək] mənbəyi ola biləcək camaat fondlarını (sandıq)
mütarikə iniqadı mə’qud olduqca [atǝşkǝs sazişi qüvvǝdǝ olduğu
müddǝtdǝ] aparmaq Almaniyaya qadağandır. Bilatəvəqqüf [dərhal]
Almaniyadakı Belçika Milli Bankasındakı paralar iadə edilməlidir. Fəth
edilmiş məmləkətlərdə zəbt edilmiş xətləri, kağız pul təb [çap] edən
makinaları, burada camaat ya xüsusi şəxslər faydaları ilə əlaqədar
bütün aksiya, pay, fiat kağızları (valyuta) və digər vəsiqələr bilatəxir
[dərhal] iadə edilməlidir. Rusiya və Romaniyadan alınmış yaxud bu
dövlətlər tərəfindən Almaniyaya güzəşt edilmiş qızılların (altunun)
hamısını qaytarmalı və bu altun, sülh iniqadınadək [sazişinǝ qǝdǝr]
Müttəfiqlərə tövdi edilməlidir [tapşırılmalıdır]. Böylə maliyyə tədabiri
[tədbirləri] şimdilik lazımdır. Müttəfiq və Amerika dövlətlərinin
gələcək tələbləri ilə yuxarıdakı tədabir xələldar olmasın [pozulmasın].  

20 – Dəryada dayanmaqsızın müharibə işləri qət edilməli
[kǝsilmǝli] və alman vaporlarının məkanı və hərəkət etdiyi yerləri
haqqında məlumat verilməlidir. Bitərəf dövlətlərin həpsinə
Müttəfiqlərin və ittifaqa mənsub dövlətlərin [Antanta dövlǝtlǝrinin
vǝ onlarla ittifaq halındakı digǝr dövlǝtlǝrin] hərbi və ticarət donan‐
masına seyrisəfain [hərəkət] hamı sularda azad olduğunu elam
etməli [bildirmǝli], bununla da bitərəf[lik] məsələsi büsbütün ləğv
ediləcəkdir. 

21 – Müttəfiqlərin və ittifaqa mənsub dövlətlərin (ticarət və
hərbi) donanması bəhriyyunları [dǝnizçilǝri] qaytarılmalıdır. Bunun
əvəzində əsir verilməyir.  

22 – Alman təhtəlbəhrlərinin [sualtılarının] həpsi (sualtı kruvuzer
və sualtı qayıqlar da buraya daxildir) ümum ləvazimat və mühümmatı
[silah vǝ avadanlıqları] ilə Müttəfiq və Amerika dövlətlərinin
göstərdiyi limanlarda təslim edilməlidir. Hərəkət etməyə qadir
olmayan sualtı qayıqları Müttəfiqlərlə Amerika mübəssirlərinin [gö‐
zətçilərinin] təhti‐nəzarətində [nəzarəti altında] alman limanlarında
tərk‐silah edilir. Əmələləri [işçilǝri] də dəyişmə‐lidir. Üzməyə
müqtədir qayıqlar isə dənizlərə çıxmaq üçün alman liman‐larında
hazır olmalıdırlar. Radio (simsiz teleqraf) ilə xəbər verildikdə onlar
təslim üçün getməlidir. Müəyyən limanlara mümkün qədər tez bir
zamanda, əlbaqisi [qalanları] onların ardınca gəlməlidir. Bütün bu
şərait, mütarikə əhdnaməsi [atəşkəs sazişi] imza edildikdən 14 gün
müddətində tətbiq edilməlidir. 

24 – Almaniya tərəfindən məmlə‐kət sularından kənara dəniz ‐
lərin ha‐mısından torpedoları və mina hasarlarını [istehkamlarını] yığ‐
maq üzrə Müttəfiqlərlə Amerikaya imtiyaz verilir. Bu torpedolar və
onların yerləri göstərilməlidirlǝr. 

25 – Müttəfiqlərə mənsub dövlət‐lərin və müttəfiqlərin abluqası
[müha‐sirəsi] qüvvəsindən düşməyir və dənizlərdə təsadüf edən
alman vaporları dərdəst [hǝbs] edilə biləcəkdir. Müta‐rikə davamı
müddətində Almaniyaya nə qədər ərzaq lazım olduğunu Müt‐
təfiqlərlə Şimali Amerika nəzərə ala‐caqdır. 

28 – Bütün Almaniya hava maki‐naları Müttəfiqlərlə Şimali
Ameri‐ka[nın] göstərdiyi üssülhərəkələrdə [bazalarda] çağırılıb
toplanmalıdır. 

29 – Qara dəniz limanlarının həpsi almanlardan təxliyə edilir.
Qara dəniz‐də tutulmuş rus hərbi vaporları Şimali Amerika ilə
Müttəfiqlərə verilməlidir. Bütün əsgəri [hǝrbi] və qeyri ləvazimat iadə
edilməlidir [qaytarılmalıdır]. 

30 – Almanlar tərəfindən tutulmuş Müttəfiqlərin və müttəfiqlərə
mənsub dövlətlərin ticarət gəmiləri Amerika və Müttəfiqlər[in]
göstərdiyi limanlara qaytarılmalıdır. Böylə müamilat [ǝmǝ‐liyyat] hər
iki tərəfdən olmayacaqdır.  Vaporların və başqa ləvazimatın təxliyə,
təslim və təviz [ǝvǝz; kompensasiya] edilməsinədək təxrib edilmələri
[sıradan çıxarılmaları] yasaqdır. 

32 – Almaniya Hökuməti, xüsusi müəssisələr yaxud xüsusi ticarət
cə‐miyyətlərinin tərəfindən İsveç, Nor‐veç, Danimarka, Felemenk və
digər bitərəf məmləkətləri Müttəfiqlər və Müttəfiqlərə mənsub
dövlətlərlə məhdud və yasaq olan ticarətin azadlığı haqqında
Almaniya istixbar [xǝbǝrdar] etməlidir.  

33 – Mütarikə imza edildikdən son‐ra Almaniya gəmilərinin
bitərəf döv‐lətlər bayrağı altına girməsi yasaqdır. 

34 – Mütarikə vaxtı uzadılacağı mümkün olmaq üzrə 36 gün qərar
qoyulur. Mütarikə maddələrinin biri‐sinə əməl edilmədiyi halda, hər
iki tərəfdən 48 saat irǝlidǝn istixbar [xǝbǝrdarlıq] etməklə mütarikəni
pozmaq olar. 

18‐ci maddənin şǝrtlǝrini təyin edilmiş zamanda ifa etmək
mümkün olmazsa,  sui‐istemal [sui‐istifadǝ] olmamaq şərti ilə
mütarikəni pozmaq demək deyildir. Bu şəraitin [şərtlərin] asanlıqla
ifa edilməsi üçün beynəlmiləl bir mütarikə komissionu təşkil edə
bilər. Bu komission, Müttəfiqlərin dəniz yaxud qara [quru qüvvǝlǝri]
ordusunun bir baş komandanı sədarəti [sǝdrliyi] altında işləməlidir. 

Bu mütarikə 12 təşrini‐sani 334  öylədən [günortadan] sonra
(fransız saatı ilə) 5‐də imza edildi.  

BOSNA MÜSƏLMANLARI 
VƏ YUQOSLAVLAR

Vyanadan işar edildiyinə nəzərən [verilən xəbərə görə],
yuqoslavların müddəǝyatına [iddialarına] qarşı Bosna müsəlman
rüəsasının [rǝislǝrinin] göstərdikləri hüsnqəbul [müsbǝt münasibǝt],
Vyana məhafili‐siyasiyyəsində [siyasi dairələrində] son dərəcə möv‐
cibi‐infial və hiddət olmaqdadır [qǝzǝb vǝ hiddǝtǝ sǝbǝb olmaq‐
dadır]. Bu cümlədən olmaq üzrə, Bosna İslam Demokrat Partisi rəisi
İsmayıl Ağa Smaroviç, Hersek Müstəqil İslam Partisi rəisi doktor
Mehmed Spaho və Saraybosna Bələdiyyə rəisi doktor Həmdi Vuyiçin
təbrikatını möhtəvi [ehtiva edǝn] teleqrafnamələri çexlərin yortuları
[dini mǝrasimlǝri] münasibətilə Praqa kəşidə edilənlər [göndərilən‐
lər] miyanındadır [arasındadır]. Bütün Bosna‐Hersek mütəfəkkirin
zümrəsi [ziyalıları] yuqoslavların hərəkatına ələni [açıq‐aşkar] bir
surətdə iştirak etməkdədirlər. 

MİLYUKOV İLƏ MÜSAHİBƏ 

“P. K.” qəzetəsinin 8 təşrini‐sani tarixli nömrəsində Milyukovun
müsahibəsi dərc edilmişdir. 

– Kadet firqəsi üzvlərinin nahiyə ictimasının [yığıncağının]
nəticələri nə olmuşdur? – sualına Milyukov cavab vermişdir ki: 

– Bu ictima kadet firqəsini birləşdirməkdə böyük rol oynamışdır.
İctima qərardadları iki əsas üzərinə əsaslanmışdır. Ən mühüm qət‐
namə Ümumrusiya Hökuməti təşkilindən ibarət olmuşdur. Bu
Hökumət, gözlənən Müttəfiqlərin varid olmaları [gəlməlǝri] ilə
şərqdən qərbə köçürüləcəkdir. Bu hökumətin nerədə təşkil olu‐

nacağını indidən söyləmək əlbəttə müşküldür. Lakin təsəvvür edildiy‐
inə görə, mərkəz Könüllü ordudan ibarət olacaqdır. Hal‐hazırda
Könüllü ordu Baş komandanlığı ilə də müzakirat davam etməkdədir. 

– Bu hökumətə kadetlər daxil olacaqlarmı?
– Əlbəttə, daxil olacaqlar. İctimanın arzusu da budur. Hətta hal‐

hazırda Könüllü ordu nəzdində Stepanov  ilə Astrov bizim
nümayəndələrimizdir. Astrov, Könüllü ordunun Ufa Hökumətinə olan
münasibatı aşkar edilənə qədər orada qalacaqdır. 

Sonra Milyukov Ufa Hökumətindən bəhs edib demişdir ki:
– Ufa Hökuməti dövləti nöqteyi‐nəzərdə olan firqələrin sazişi

nəticəsində əmələ gəlmişdir. Bu saziş hələ Moskvada hüsula gəlmiş
idi. Fəqət Ufa Hökuməti qeyd edilən məqsədlərdən bir qədər imtina
etmişdir. Ələlümdə [başlıca olaraq] Məclisi‐Müəssisanın [Tǝsisçilǝr
Mǝclisinin] indiki heyətinin ixtiyara malik olmasını təsdiq etmək
məsələsində. Buna da biz çətin razı olarıq. Kadet firqəsi qənaət hasil
etmişdir ki, Ufa Hökumətini qəti surətdə təşkil edilmiş hesab etmək
olmaz. Təbəddülat [dəyişikliklǝr] vaqe olacaqdır. Buna görə də, bizim
firqəmiz Ufa Hökuməti ilə müzakirata girişməyi mümkün ədd [hesab]
etmişdir.  

Ümumrusiya Hökuməti ilə Ukrayna və Don hökumətləri arasında
olan münasibata gəldikdə, Milyokov demişdir ki:

– Ukrayna məsələsi Don məsələsindən artıq qarışıqdır. Məlum
olduğu üzrə, bizim ictimamız ancaq öz istiqlaliyyətindən imtina ilə
müttəhid [vahid, birlǝşmiş], müəzzəm [böyük] Rusiya formulasını eti‐
raf [qǝbul] edən hökumətlərlə əlaqəyə girmək qətnaməsini çıxar‐
mışdır. Ukrayna hələ ki, buna əməl etməmişdir. Don ilə bu barədə yol‐
laşmaq asandır. Çünki Krasnov Hökumətinin birinci bəyannaməsində
izhar edilmişdi ki, Don Hökuməti Rusiyanın parçalanmış yerlərini
bitişdirəcək Ümumrusiya Hökuməti təşkil edilənə qədər, müvəqqət
hökumət hesab olacaqdır. 

– Kadet firqəsi kimlərlə və hansı firqələrlə ittifaqa girəcəkdir? 
– Şimdilikdə bu barədə danışmaq çətindir. Bizim firqəmizlə sazişə

girmək məsələsi hələ qaldırılmamışdır. Lakin bu məsələnin həlli tələb
olunan mühüm bir məsələdir. 

– Kadet fərqəsi indiki Ukrayna Hökumətinə nə nəzərlə baxır? 
– Ukrayna Hökumətinə olan münasibatımız hələ aydınlaşdırıl‐

mamışdır. Hələliyǝ kadetlər hökumətə daxil olmamışlardır. Kim bilər,
ola bilər ki, gələcəkdə siyasət dəyişilsin. Hər bir şey gələcək əhvaldan
asılıdır. Bu əhval da öylə sürətli bir surətdə təbəddülata uğrayır ki,
indilikdə davam edən hökumətə nə münasibatda bulunmağı söy‐
ləmək pək müşküldür. 

Könüllü ordu ilə Müttəfiqlər arasında müntəzəm bir əlaqə
davamı haqqındakı suala Milyukov cavab vermişdir ki:

– Mənə məlum olan budur ki, hələ müntəzəm əlaqə yoxdur.
Fəqət bu, vaxta mövquf [bağlı] bir məsələdir. Müttəfiqlər ilə münasi‐
bat düzəlməkdədir. Burasını da söyləməlidir ki, Müttəfiq dövlətlər
Könüllü ordunun qəhrəmananə xasiyyətləri haqqında ali rəylər bəs‐
ləyirlər. Şübhə yoxdur ki, Müttəfiqlər Könüllü orduya  müavinət
[yardım] göstərəcəklərdir. 

– Bütün cahan inqilabı mümkündürmü?  
– İnanmayıram. İnqilab çıxışları tək‐tək məmləkətlərdə olacaqdır.

Ələlxüsus müharibədə məğlub olan məmləkətlərdə. Lakin inqilab
alovu köhnə Rusiya yanan hərarətdə olmayacaqdır. Müttəfiq məm‐
ləkətlərdə inqilabın mənası yoxdur. Hökumətlər möhkəmləşib, əhali
qalibiyyətlə sevinir. 

POSTA‐TELEQRAF NAZİRİ 
İLƏ MÜSAHİBƏ 

“K.” qəzetəsinin mühərriri Azərbaycan Posta‐Teleqraf naziri Ağa
Aşurov ilə müsahibəsi əsnasında Azərbaycan müsəlmanlarının və
Hökumətin Müttəfiqlərlə münasibatı haqqında vermiş olduğu suala
cavab almışdır: 

“Azərbaycan Hökumətinin və müsəlmanların halını heç bir təh‐
lükə təhdid etməyir. Bu barədə şübhə etməməlidir. Çünki general
Tomsonun təminatına ümidvar olmuşuq. Burasını da qeyd etməliyəm
ki, Müttəfiqlərin bizə və ələlümum Hökumətə olan münasibatı artıq
dərəcədə dostanədir. Hər bir barədə onlar bizə müavinət göstərirlər.
Odur ki, şəhərdə heç bir ixtilaf və qeyrə [vǝ sairǝ] yoxdur. Bu barədə
bizim tərəfimizdən də tədbirlər görülmüşdür. Biz bacardığımız qədər
çalışıb şəhərdə asayiş və qanun saxlayırıq. Hərgah bir para müzirr
[zərərli] ünsürlər öz xüsusi hesablarından ötrü fürsətdən istifadə
etmək niyyətində olsalar, bu tövr ixtilafların Müttəfiq ordu qüvvəsi
tərəfindən bərtərəf ediləcəyinə [aradan qaldırılacağına] ümidvar olu‐
ruq. İndiki Hökumət kabinəsinə və gələcək müştərək Azərbaycan
Hökumətinə gəldikdə, onu deyə bilərəm ki, Azərbaycan Şurayi‐Millisi
[Milli Şurası] bu barədə çalışmaqdadır və yəqin ki, kabinə təbəddülatı
[dəyişikliyi] və hökuməti‐müştərəkə təşkilatı [müştǝrǝk hökumǝt
tǝşkili] dekabrın üçündə dəvət edilmiş Parlaman tərəfindən vücuda
gətiriləcəkdir.”

Ədəbi sütunlar

MƏRHUM SƏHHƏTİN 
SON MƏKTUBUNA CAVAB* 

Cahana ilk çıxan tazə aya and olsun,
Cavanlığında dönən qəddi yaya and olsun.
Qəsəm o şəmsi‐münirə, o mahi‐tabana,
Şəhaba, nǝyyirə, nura, ziyaya and olsun.
Qəsəm nəsimi‐sabaha, sitareyi‐səhərə,
Hilala, bədrə, Süheylə, səhaba and olsun.
Rümuzi‐şe’ri bilən şairi‐şəhirə qəsəm,
Nükati‐nəzmə bələd aşinaya and olsun.
Cahanda xəlqi edən doğru‐düz yola dəvət,
Həqiqi rahbərə, rəhnümayə and olsun.
Gözəllərin o mübarək, həyalı üzlərinə,
Yenə o çöhrələrə, ol həyayə and olsun.
Sənə birinci pərəstiş edən mənəm, Səhhət,
Rəvani‐paki‐Bahara, Səfaya** and olsun.
Neçün ki, Qafqazara sən sevimli şairsən,
. . . . . . . . . . . . . . . . . . . . . . . . . . . . . .  
Sənin nəşidələrin, raiqanə şe’rlərin,
Dəyər cahana; cahana, səmaya and olsun.
Məni çıxarma yadından, çıxarmaram mən həm,
Təbiətə, suya, xaka, havaya and olsun.  

Məhəmmədəmin oğlu 
Salman Mümtaz

“ÀÇßÐÁÀÉÚÀÍ” ãÿçåòèíèí 1918-úè èë 28 нoéàáð (Ъцмя ахшамы эцнц) òàðèõëè 51-ъи íюìðÿñèíèí ADA Universitetinin dяstяyi ilя òðàíñëèòåðàñèéàñû
Pǝncşǝnbǝ, 23 sǝfǝrülmüzǝffǝr sǝnǝ 1337.

28 tǝşrini‐sani sǝnǝ 1918.

Gündǝlik siyasi, ictimai, ǝdǝbi, 
iqtisadi türk qǝzetǝsidir

Məhəlli‐idarə:
Bakı, Vorontsovski vǝ Qubernski

küçǝlǝrin küncündǝ 4 nömrǝli evdǝ
“Azǝrbaycan” idarǝsi.

Telefon nömrǝ: 39‐60. 

Tǝk nüsxǝsi 70 qǝpik. 

Türk vǝ islamlığa müfid mǝqalǝlǝrǝ
sǝhifǝlǝrimiz açıqdır. 

Dǝrc olunmayan övraq iadǝ edilmǝz. 

Dǝrc edilǝn mǝqalatın mükafatını 
idarǝ tǝyin edir. 

Abunǝ şǝraiti: 
Yanvarın birinǝdǝk Bakı üçün 24,
başqa şǝhǝrlǝrǝ 35 rublǝdir. 

Bir aylığı Bakıda 12, 
başqa şǝhǝrlǝrdǝ 19 rublǝdir. 

Elan fiatı: sǝtri 2 rublǝ. Kǝrratla gedǝn
elanlar üçün güzǝşt edilir. 

* Mərhum şair hali‐həyatda ikən Mümtaza yazmış olduğu gilayə mək‐
tubunun cavabı ola‐raq, vəfatı münasibətilə yazılmışdır.

** Şamaxılı Mirzə Nəsrullah “Bahar” tə‐xəllüs ilə Qara Məhəmməd
“Səfa” təxəllüsə işarədir.

ZİRAƏT [KƏND TƏSƏRRÜFATI] İŞLƏRİ 

Miləli‐mütəməddinə [mədəni millətlər] arasında ziraət işləri
nəzəriyyatla deyil, əməliyyatla [tǝcrübǝ ilǝ] irəliləmişdir. Maarif
Nəzarətindən [Nazirliyindən] maəda [başqa] Ticarət və Sənaye və
habelə Ziraət və Əmlak nazirləri təhti‐idarəsində [nəzdində] də bir
çox ali edadi və ibtidai ziraət məktəbləri vardır. Qərbdə bu kimi mək‐
təblər ələləksər [daha çox] əhalinin öz təşəbbüsü və xərci ilə təsis
olunur və bəzi vaxt hökumətdən maddi cəhətcə kömək verilir.
Fransada edadi məktəblərdə belə ziraətə dair “xüsusi dərslərin”
olması məcburidir. Almaniya ziraət məktəblərində əməliyyata ziya‐
dəsiylə məsai [ǝmǝk] sərf edilir. Ziraətin tərəqqisi üçün xüsusi mək‐
təblərə kifayət edilməyib, Ziraət və Əmlak Nəzarəti tərəfindən
kəndlərə bir çox səyyar mütəxəssis müəllimlər göndərilir. Bunlar
kəndləri gəzib dolaşırlar. Özləri ilə götürdükləri ziraət makinalarının
ya modellərini və ya da xüsusi jurnallarda rəsmlərini göstərir, qiymə‐
tini, yerini və qullanmasını əhaliyə öyrədirlər. Torpağın qüvvəli olaraq
məhsulunun artmasına səbəb olan kimyəvi şeylərlə aşina edirlər.
Bağçǝvanlıq [bağbanlıq], barama bəsləmək, arı və mal saxlamaq
haqqında məlumat verirlər. Böylə müəllim və mütəxəssislər bacıoğlu,
əmioğlu deyə deyil, bildiklərinə görə işə göndərilmiş olduqlarından,
ciddi çalışır və öz zəhmətlərinin səmərəsini də görürlər. Bir də
görürsən yüz milyonlardan təşəkkül etmiş münbit yerlərə sahib bir
millət arxada qalır da, Kanada, Avstraliya, Viktoriya kimi xırda ölkələr
parlayır və bütün yer üzünü öz torpaqlarının məhsulu ilə doldururlar.

Zaqafqaziya ziraəti tərəqqisi üçün indiyə qədər bir şey
edilməmişdir. Demək olar ki, iş bundan sonradır. Yüz sənədən ziyadə
rus hakimiyyəti zamanında ancaq bir edadi ziraət məktəbi və altı
bağçǝvanlıq məktəbçələri açılmışdır. Bunun nəticəsi olaraq əhali
ziraət makinalarından, yer əkmək qanunlarından xəbərsiz yaşamış,
balaca bir dəmir parçasının (ciftin) [cütün, xışın] ümidinə qalmışdır və
yüz illərlə məhsuldar torpaqlar üstdə ac dolanmışdır. Kəndçilərimiz
yerlərindən, köçəbəmiz ayaqyalın, başıaçıq, yağışdolu altında yaylaq
və qışlaqda saxladığı malından indiyəcən bir mənfəət götürə
bilməmişlər. Bundan sonra götürə bilməyə hazırlanırlar. Bu xüsusda
ağır vəzifələr Ziraət və Əmlak Nəzarətinə düşür. Eşitdiyimizə görə
Ziraət və Əmlak Nəzarəti təşəbbüsü ilə bu yaxın vaxtlarda Tiflisdən
Bakıya, Azərbaycan paytaxtına bir məktəb köçürülür və əhaliyə ziraət
makinaları gətirilməsi və daha bir çox islahat üçün layihələr hazırlanır.

Hüseyn Mirzəcamalov

TÖVSİYƏ

1914‐cü ildən təqribən Amerika Cəmahiri‐Müttəhidəsinin
[Amerika Birləşmiş Ştatlarının] ümumcahan müharibəsinə iştirak
etməsinə kimi Almaniya dövləti, alman milləti, daxili intizamatının
ahənin [dǝmir kimi] səbat və istiqaməti, hiss və qüruri‐millisinin
bütün başqa hislərin hakim[i] olduğu, tərəqqiyati‐mədəniyyəsinin
[mǝdǝni inkişafının] övciəlayi‐rüfətə [ǝn yüksǝk zirvǝyǝ] çatdığı,
sənaətinin [sǝnayesinin] ağıllar[ı] şaşıracaq möcüzələr, xariqüladə
icadlar, ixtiralar yapmağı sayəsində cahanın ən qəvi [güclü] dövlətləri‐
ni aciz buraxmışdı. Sarsılması, dağılması muhal [qeyri‐mümkün] iş
sayılan Rusiya, gördüyümüz hala düşdü. Firənglər, ingilislər, italyanlar
hədsiz zərbələr yedilər. Dala oturaraq Firəngistanın bir hissəsini
Almanlara buraxdılar. Romaniya, Serbistan, Qaradağ, Belçika
dövlətləri tutuldu. Fəqət şimdi böylə bir dövlət, tutduğu yerləri
boşaltmağa, Müttəfiqlərin həva‐həvəslərinin oyuncağı olmağa
məcbur olmuşdur. Böylə ki, əvamünnasın [avam xalqın] şimdi hər
yerdə: “Nə oldu bu tezliklə böylə bir qəvi və müdhiş dövlət bu hala
düşdü?” söylədiyi eşidilir. Fəqət dörd il yarım müharibənin gedişini
lazımınca təqib etmiş şəxslər şu təbəddüli‐vüquatın [hadisǝlǝrin
dǝyiş mǝsinin, çalxantıların] nagəhani [gözlǝnilmǝz] olmamasını və
bəlkə müharibə başlandıqda onunla bərabər toxumu əkilərək
nəşvünüma tapa gəldiyini [inkişaf edǝrǝk gǝldiyini] bilirlər. Almanlar
kəndilərini mümtaz [seçilmiş], müdam [hǝmişǝ] qalibiyyət qazanmaq
üçün yaranmış, bütün dünyaya hakim olmağa layiq və şayəstə
[yaraşan] bir millət sayırdılar. 1870‐ci ildəki firənglərə qalibiyyətləri,
ondan qabaq Danimark, Holland məmləkətlərinə endirdikləri zər‐
bələri, hiss və qüruri‐milliləri, tərəqqiyati‐mədəniyyələri onları
istiqballarına dair xülyalar aləminə buraxmışlardı. Qalibiyyətimiz
təmin olunmuşdur, deyə etdiklərini bir dürlü düşünməyirdilər.
Müharibəyə Lüksemburq və Belçika torpaqlarına daxil olmaqla ibtida
etdilər [başladlar]. Halbuki, məzkur [adı keçən] dövlətlər bitərəf
olduqlarından, beynəlmiləl şərtlər və qanunlar üzrə hər bir təcavü‐
zlərdən mǝsun [toxunulmaz] və məhfuz [qorunmuş] olmalıydılar. İştə
almanlar Lüksemburq və Belçika torpaqlarına daxil olmaqla,
müharibəni başlamaqla bərabər, şimdiki təbəddüli‐vüquatın toxu‐
munu ən münbit bir zəmində əkdilər. Yəni dünyanın yarısından çoxu‐
nun hüsnrəğbətini itirdilər. Sonra təhtəlbəhrləri [sualtıları] düşmən
gəmilərini batırmaqla bərabər, pək etinasızlıqla bitərəf dövlətlərin
gəmilərini dəxi batırırdı. Hətta Amerika Cəmahiri‐Müttəhidəsinin
gəmilərini batırmaqdan dəxi çəkinmədilər. Dəfələrlə Amerika
Cəmahiri‐ Müttəhidəsi və başqa bitərəf dövlətlər, beynəlmiləl
şərtlərdən və qanunlardan dəm vuraraq, almanların şu hərəkətlərinə
qarşı etirazlar etdilər. Fəqət 14‐cü Lui: “dövlət mənəm” dediyi kimi,
almanlar dəxi: “beynəlmiləl şərtlər və qanunlar biziz” deyə heç etina
etməyərək, qabaqkı hərəkətlərində davam edirdilər. Bu sıralarda
alman mətbuatı: “Amerika Cəmahiri‐Müttəhidəsinin bizə elani‐hərb
etməsi gözlənir. Fəqət bak etməyiniz [qorxmayınız], bütün dünya ilə
çarpışacaq qədər qüvvəyə malikiz. Amerikalılar Avropaya o qədər
qüvvə keçirəmməzlər.” yazırdı. İştǝ bu hərəkətləri sayəsində almanlar
ibtidayi‐müharibədə əkdikləri şimdiki təbəddüli‐vüquatın toxumuna
nəşvünüma verərək, amerikalıları müharibəyə sürükləməklǝ,
dərəceyi‐kamala yetirdilər. Gürcüstanda türklərə nisbətən nankor‐
luqları ilə onları daha kəndilərindən nifrətləndirdilər. Böylə siyasətin
nəticəsi məlumdur. 

İştə, böylə tǝkǝbbür və qüruranə siyasət hamı “mənəm‐mənəm”
deyən dövlətlər üçün bir dərsi‐ibrətdir. Başqa dövlətlər almanların
dörd il yarım müharibə imtidadındakı [müddǝtindǝki] hərəkətlərini
və nəticəsini kəndilərinə ayineyi‐ibrət [ibrǝt güzgüsü] edərək,
Loğmanın dilindən ibrət alaraq, onun işlərini etmədiyindən aqil
sanıldığı kimi, almanların tərzi‐hərəkətlərinə təqlid etməməlidirlər.
Rusiya yalnız ruslardan ibarət olmayaraq, təqribən yüz (100) milləti
haizdir [ehtiva edir]. Şu yüz milləti ədalət və insaf üzrə razı salmadıq‐
ca, Rusiya islah bulmayacaqdır. Rusiya millətləri, o sırada Azərbaycan
türkləri, Müttəfiqlərin istər şimdi, istər Sülh Konfransında Vilsonun
14 maddəsinə sadiq qalacaqlarına iman edərək, onlara qapılarını
açırlar. Onlar şu 14 maddənin lafügüzaf [boş söz] olmadığına artıq
inanmışlar. Rusiyanı doğrudan islah etmək istəyirlərsə, şu 14 mad‐
dəyə qövlən deyil feilən [sözdə deyil işdə] sadiq bulunsunlar və
təbəddüli‐vüquat toxumunu daha uyğun bir zəmində əkməsinlər.                                                      

Əbdülvahab Məhəmmədzadə 

KİÇİK FELYETON
Növbəti maskarad 

Bu əsər “Daşnak” firqəsi həyatından hədsiz‐hesabsız pərdədən
ibarət bir maskaraddır ki, hər dəm bir qismi oynanır. “Daşnak”
firqəsinin mahir artistləri tərəfindən oynanmaqda olan son
“seriya”sını qarelərimizə [oxucularımıza] təqdim ediriz. 

Birinci məclis 
Vaqe olur “Daşnaksutyun” firqəsinin mərkəzi komitəsi salonunda.

İclas açılmadan əvvəl firqə əzası [üzvləri] dəstə‐dəstə yığışıb nə isə
mühüm bir əhval olduğunu danışırlar. Sədr öz kabinəsində bikef
əyləşib düşünür. Pərdə qalxır. Sədr, dəryayi‐fikrə [fikir dəryasına] qərq
olmuş bir surətdə əyləşib, başını aşağı dikmişdir. Əza mütəhəyyirdir
[üzvlər çaşqındır]. Sədr məclisi bu nitq ilə açır:

“Yoldaşlar! İnqilabçı firqəmizin hürriyyətpərvər əzası axır zaman‐
lar nə isə bir dərəcə vəzifələrindən qafil olmuş kimi görünürlər.
Doğrudur, adətimizə görə hər tərəfdə yenə torlar qurub, fitnələr
qaldırmaq üçün müəyyən planlar tərtib verməkdən bir an qafil deyi ‐
liz. Amma nədənsə, axır zamanlar öylə parlaq bir müvəffəqiyyətə nail
ola bilmədik. Gürcüstan sərhədində, Qarabağda və Göyçə yanında
planlarımız gözlədiyimiz müvəffəqiyyəti vermədilər. Son müvəf‐
fəqiyyətsizliyimiz o dərəcə fəna təsir bağışlamışdır ki, hətta böyük
müttəfiqimiz olan İblis həzrətlərinin də diqqətini cəlb edərək, onu
bizdən incitmişdir. Həm də öylə incitmişdir ki, bu gün dostanə ruhda
yazılmış lakin hiddət və qəzəb əsəri olan bir nota göndərərək, əski
fəaliyyətimizi məmnuniyyətlə tədad [sadalayaraq] və hazırkı müvəf‐
fəqiyyətsizliyimizdən şikayət edərək yazır ki, ən yaxın zamanda böyük
bir qanlı müsadimə [toqquşma] çıxarmaqla onu şad edəcəyimizə
qəviyyən ümidvar olur [böyük ümid bǝslǝyir]. Filhəqiqə [doğrudan
da], yoldaşlar, böylə şey olmaz ki, neçə müddətdən bəridir barı bir
iyirmi‐otuz min adamın da qanı tökülməyir. Burası əvvəla pro‐
qramımıza müqayir [zidd], saniyən [ikincisi] İblis ilə bağlamış olduğu‐
muz əhdnaməyə zidd və salisən [üçüncüsü] insaniyyətpərvərlik şüarı‐
na bir zərbədir. İnsaf deyil ki, insanlar bu qədər artsın ki, çörəyin
girvənkəsi on manata qalxıb camaat ac qalsın. Məncə, insaniyyət‐
pərvərlik vəzifəmiz vadar edir, insanların bir qisminin qırılması ilə
adam miqdarını azaldaraq, çörək və sairənin bollaşması və xalqın ac‐
lıqdan qurtarması üçün çarələr arayaq.” 

Sədrdən sonra bir neçə natiq dəxi bu ruhda nitqlər irad edərək
[söyləyərək], nəhayət böylə bir qərarnamə qəbul olunur: Əhvali‐
hazirənin [indiki vəziyyətin] tələbini nəzərə alaraq İblisin xatirini ələ
gətirmək və proqramımızın insaniyyətpərvərlik haqqındakı maddəsi ‐
nə əməl etmək qəsdi ilə firqəmiz lazım bilir ən yaxın zamanda,
mümkün və lazım olan bir nöqtədə, qanlı bir müsadimə çıxarsın. 

Bu qərarnamənin qəbulundan sonra müavini‐sədr [sədr müavini]
səs alaraq uzun bir nitq söyləyir və axırda təklif edir ki, qanlı
müsadiməni pərdələmək üçün tədbir görülsün. Digər bir natiq bu
xüsusda firqənin canfəşan mühərrirlərinə ümidvar olduğunu bəyanla
təklif edir ki, mühərrirlər ilə görüşmək üçün bir nümayəndə təyin
edilsin. Təklif qəbula keçir.

İkinci məclis 
Vaqe olur “Aşxatavor” baş mühərririnin kabinəsində. Firqə

tərəfindən göndərilmiş nümayəndə, öhdəsinə verilmiş olan vəzi ‐
fədən bəhslə deyir ki: 

– Bu surətlə firqəmiz qərar vermişdir, ən yaxın bir zamanda
ölkənin bir nöqtəsində qanlı bir faciə oynasın. Fəqət bu faciəni öylə
pərdələməlidir ki, firqə üzərinə töhmət düşməsin, təqsir məzlum
tərəfində görülsün. Bu xüsusda möhtərəm mühərrirlərimizin
məharətini və bu vaxtadək etmiş olduqları xidməti təqdirlə, firqəmiz
bu vəzifəni yenə sizin öhdənizə verir.

Müdir: – (Bir qədər düşündükdən sonra) Məncə bundan asan heç
bir şey ola bilməz. Böylə ki, mən bütün mühərrirlərimizə tapşıraram,
öylə bir hay‐küy salarlar ki, onların çığırtısı altında qan dəryasına bat‐
mış arvad‐uşaqların ahü‐fəğanı əsla eşidilməz. Firqəmizin qurşun
yağmuru, axıdılan qanlar və göz yaşları bilmərrə görülməz. Görülsə
də firqəmizə töhmət gəlməz.

“Növbəti masqarad”ın üçüncü pərdəsi “Aşxatavor” və
“Kavkazskoye slovo” qəzetələrinin son nömrələrindəki məqalələrdən
ibarətdir. Bu mühərrirlər daşnakların sui‐niyyətini pərdələmək üçün
bir müddət Gürcüstan Hökumətinə hücum edərək, şiddətli lisanla
məqalələr yazdığı kimi, şimdi də Azərbaycan Hökuməti və hökumət
nümayəndələrinə qarşı meydan açmışlardır. Məqalələrin məzmunu,
Cəfərovun dünkü nömrəmizdə dərc etmiş olduğumuz müraciətindən
məlumdur. Bu hücumlardan sonra şübhəsizdir ki, ən yaxın zamanda
Zaqafqaziyanın bir nöqtəsində bir faciə oynanacağını gözləməlidir.
Baxalım maskaradın faciəli son pərdəsi nerdə oynanacaqdır.

Bir nəfər 

BAKI XƏBƏRLƏRİ

‐ Ərzaq Nəzarəti müvəkkili Neftçilər İttifaqı nümayəndəsi
Məşhədi Qasımova Xudat mövqifindən [stansiyasından] Bakıya gətir‐
mək üçün beş vaqon arpa almaqdan ötrü vəsiqə vermişdir. 

‐ Ərzaq Nəzarəti Bələdiyyə İdarəsinin Ərzaq şöbəsinə bütün Bakı
körpüləri və körpü anbarlarındakı  çayı həcz [müsadirǝ] etmək üçün
müsaidə vermişdir.

‐ Təşrini‐saninin [noyabrın] 27‐dən etibarən Port dairəsi fəh‐
lələrinin tətilinə xitam verilmişdir. Fəhlələrə eylül [sentyabr] ayının
yarısı məvacibi verilmişdir.

‐ Təşrini‐saninin 26‐da Tazəşəhərdən “Qırğız” nam vapor Bakıya
varid olmuşdur [gǝlmişdir]. Vaporda ingilis saldatları gəlmişdir.

‐ Təşrini‐saninin 26‐da Hüseynova məxsus “Qədir” nam vapor
Tazəşəhərdən Bakıya varid olmuşdur. Sərnişinlərin məlumatına görə,
Tazəşəhər əhalisinin əhvalı fəna deyildir. Şəhərdə ərzaq azdır, ət yox‐
dur. Çörəyin qiyməti 3 ½ ‐ 3 rublədir. Kartoçka ilə adambaşı ½
girvənkə əkmək verilir. Qiymət isə 70 qəpikdir. 

‐ Daşkənd yaxınlığında bolşeviklərlə Tazəşəhər komitəsi qoşunları
miyanında [arasında] müharibə davam etməkdədir. Fort‐
Aleksandrovsk bolşeviklər əlindədir.

‐ Ərzaq Nəzarəti Ərzaq şöbəsinə sabiq Türkiyə ordusu anbarların‐
dakı ərzaq və başqa ələ gələ biləcək mühümmatı [lǝvazimatı] oradan
götürməyə müsaidə buyurmuşdur. 

‐ Bələdiyyə İdarəsi Kalandadzeyə təcili surətdə Bakıya ərzaq və
ələfiyyat [yem] göndərməyi tövsiyə etmişdir. Həmin zat
Lənkəran[dan] və Lənkəran qəzasından da taxıl almağa müvəkkil
edilmişdir. Vəsaiti‐nəqliyyədən [nǝqliyyat vasitǝlǝrindǝn] ötrü
Müttəfiq ordu komandanlığına müraciət etməlidir. 

‐ Ərzaq şöbǝsi Ağabala Quliyevǝ Yevlax ilǝ Kürdǝmir arasında
dǝmiryol xǝttindǝki 13 vaqon buğdanı gǝtirmǝk üçün vǝsiqǝ
vermişdir. 

‐ Bakıda taxıl qəhətliyindən naşi [ötrü], Ərzaq şöbəsi Quba qəza‐
sında taxıl almağa müvəkkil edilmiş Yurvin Qalinovskiyə bütün
Vladiqafqaz dəmiryolu mövqiflərindəki [stansiyalarındakı] taxılı həcz
[müsadirǝ] etmək üçün əmr göndərmişdir. Hər bir həcz edilən ərzaq
üçün xüsusi bəratülqövl [protokol] yazılmalıdır. 

‐ Dün [dünən] Tiflisdən buraya Amerika Səlibi‐əhmər [Qızıl xaç]
mürəxxəsliyi [nümayəndəliyi] varid olmuşdur. Mürəxxəslik, Amerika
milli bayrağı ilə bəzənmiş xüsusi vaqonda gəlmişdir. 

‐ Şəhər məktəbləri müəllim və xidmətçilərinə təşrini‐saninin
ikinci nisfi [yarısı] məvacibi təşrini‐saninin 28‐də saat 2‐yədək
verilə cəkdir. 

‐ İşbu günlərdə Bakıda rus dilində “Yedinaya Rossiya” nam gündə‐
lik bir qəzetə nəşr ediləcəkdir. 

‐ Petrovski meydançada və 4 nömrəli evdəki Britaniya Su
Nəqliyyatı İdarəsində Britaniya postası yerləşdirilmişdir. İşbu posta
dünyanın hər nöqtəsinə göndərilmək üçün məktubat  qəbul edir. Bu
vaxtadək məktubat Ənzəli‐Bəsrə təriqi [yolu] ilə göndərilirdi.
Buradan göndərilən məktub Bəsrəyə bir ayadək çatır. Sonra məktub
bəhri‐mühit [okean] vaporlarına verilir. Xərc, bura pulunun qiyməti
qeyri‐müəyyən olduğu üçün, burada qəbul edilməyib, çatacağı
yerindəki qiyməti alınır. Göndəriləcək məktubat Britaniya hərbi san‐
sürü [senzurası] nəzərindən keçməlidir. Məktubat pəncşənbə [cümə
axşamı] və düşənbə [bazar ertəsi] günləri qəbul edilir. Xüsusi şəxs‐
lərin də məktubu qəbul olunur. 

‐ Su nəqliyyatı təşkil tapdıqdan sonra işlər çox sürətlə irəliləyir.
Ənzəli və Tazəşəhər ilə Bakı arasında gəmi hərəkəti təzələnmişdir.
Lənkəran və Astara miyanında [arasında] hərəkat başlanmaqdadır. Bu
vaxtadək əşya və əmval [mal] göndərdikdə, Britaniya idarəsindən
xüsusi vəsiqə alıb vapor şirkətləri kağızları ilə dəyişilirdi. Məxarici
oradaca verilirdi. Srağagündən şirkətlərə təklif edilmişdir ki, adəti
üzrə işə başlanılsın. Yük tariflərinin nizama salınmasından ötrü
Britaniya ərkani‐hərbindən [qǝrargah zabitlǝrindǝn] və vapor sahi‐
blərindən mürəkkəb bir komission təşkil edilir ki, ticarət donanması
müfəttişi mayor Braun ilə bərabər işbu məsələni həll etsin.

‐ Gəncədəki Rus Milli Şurası Azərbaycan Parlamanına Rus Milli
Şurası tərəfindən nümayəndə göndərilməsi haqqında Bakı Rus Milli
Şurasından teleqrafla isticvab etmişdir [sorğu göndǝrmişdir]. 

‐ Təşrini‐saninin 26‐dan etibarən Mirzabekyanın tənbəki və
papiros emalatxanası fəhlələri tətil elan etmişlər. Tətil fəhlələrin
məvaciblərini artırmaq qəsdi ilə olmuşdur. 

BƏZZAZİYYƏ [PARŞA, ARŞIN MALI] MƏSƏLƏSİ

Tağıyev fabrikasında hazırlanan arşın malı tamamilə Ticarət və
Sənaye Nəzarəti binagüzarlığına [sərəncamına] alınmışdır. Nəzarət bu
malı ucuz qiymətlə əhaliyə satdıracaqdır. İşbu münasibətlə Ticarət və
Sənaye Nəzarətinin Sənaye şöbəsi müdiri Sadıq Əhmədov,
müxbirimiz lə etdiyi müsahibəsində demişdir: 

“Bez və başqa bəzzaziyyə mallarının Nəzarət əlinə keçməsinə,
möhtəkirlərin baha qiymətlə satması və əhalinin qismi‐əzəmi [çox
hissəsinin] istifadəsindən məhrum olması səbəbiyyət vermişdir.
Bundan naşidir [buna görədir] ki, Nəzarət, Tağıyev fabrikası
istehsalatını öz əlinə alaraq xalq miyanında [arasında] təşkilatlar
vasitəsilə təqsim edəcəkdir [böləcəkdir]. Böyləliklə xüsusi əşxasa
[şəxslərə] Tağıyev fabrikasından bəzzaziyyə malı buraxılmayacaqdır.
Fəqət vəsiqələri olan kənd təşkilatlarına və istehlak cəmiyyətlərinə
mal buraxılacaqdır. 

Nəzarət böyük bəzzazları dəvətlə, bəzzaziyyə malını arşına 25
qəpik mənfəətlə satmaqdan ötrü sazişə gəlmək niyyətindədir. Bu
malları qiyməti‐müəyyənə [müəyyən qiymət] ilə satmaqdan ötrü
böyük təşkilatların, məsələn bələdiyyə və qeyrisinin mübǝssirlǝri
[nǝzarǝtçilǝri] olacaqdır. Bezin arşını, ehtimala görə, təxminən 4 rublə
50 qəpiyədək satılmalıdır. Buraya bəzzazların mənfəətləri də daxildir.
Nəzarətin [Nazirliyin] ehtimalına görə, ev təşkilatları vasitəsilə xalqa
bir qədər bəzzaziyyə verilsə, qiymət ucuzlaşacaqdır. Böylə vəsaitlə
bəzzaziyyə qəhətliyini bərtərəf etməyə [aradan qaldırmağa] müvəf‐
fəq olacağımıza əminiz.” 

DEMOKRATLAR MÜŞAVİRƏSINDƏ

Üç gün bundan əqdəm [ǝvvǝl] “Texniçeskoye obşestvo” [Texniki
Cǝmiyyǝt] salonunda demokratlar müşavirəsinin   ikinci iclası vaqe
olmuşdur. İclasda 22 təşkilata mənsub 45 nümayəndə iştirak
etmişdir. Müşavirədə erməni milli təşkilatlarından və “Daşnaksaqan”
firqəsindən nümayəndələr olmadığı kimi, müsəlman da yox imiş. 

İclas birinci cəlsədə [yığıncaqda] intixab edilmiş [seçilmiş] beş
nəfərin məruzəsi ilə açılmışdır. Beş nəfər professor Qolovin ilə etdiyi
müsahibəni söyləmişdir. Böylə məlum olmuşdur ki, Qolovin Ufa
Hökuməti nümayəndəsi olmayıb, fəqət [sadǝcǝ] hərbi şöbənin
nümayəndəsidir və Bakıda Ufa Hökuməti namından müvəkkil dey‐
ildir. Professor burada fəqət rus orientasiyası tərəfdarı hökumət dü‐
zəltməkdə müavinət [yardım] göstərə biləcəkdir. 

Məruzəni eşitdikdən sonra iclas qət etmişdir ki, məruzə fəqət
məlumatı haizdir [əhatə edir]. Məhəlli [yerli] müştərək hökumət
təsisi məsələsi mübadileyi‐əfkarı [fikir mübadilǝsi] isticvab edilmişdir
[gündǝliyǝ daxil edilmişdir]. 

Sonra iclas Kaspi‐Qafqaziya Hökumətini müzakirəyə başlar.
Zinovyeva‐Deyç işbu hökumətin müştərək olmadığı üçün Bakı üçün
yaramadığını söyləmişdir. 

Bu məsələ haqqında Saakyan dəxi bir nitq söyləmişdir. Saakyanın
əqidəsincə bir çox xüsusiyyətlərdən dolayı Rusiya müvəqqət olaraq
bir hökumət şəklini ala biləcəkdir. 

Məruzədən sonra bir çox natiqlər nitq söyləmişlər. Bunlardan bir
parası milli əsas üzərinə və bir parası firqələrdən mürəkkəb hökumət
təşkili tərəfdarı çıxmışlar. Mübadileyi‐əfkardan sonra qət edilmişdir
ki, müşavirəyə nüfuz verməkdən ötrü gələcək iclas üçün məruzə
hazırlamaq üçün xüsusi bir komission intixab edilsin [seçilsin]. 

TİCARƏT MÜFƏTTİŞLİYİ

Bələdiyyə İdarəsi Ərzaq şöbəsi tərəfindən Bakıda Ticarət
Müfəttişliyi təsisi haqqında bir məsələ qaldırılmışdır. Şöbənin
layihəsi nə görə Ticarət Müfəttişliyi 1 ticarət müfəttişi, 4 müavin, 12
ticarət mübəssiri [nǝzarǝtçisi], 15 nəfər bazar gözətçilərindən ibarət
olmalıdır. Böylə bir təşkilata ayda 25000 rublə para sərf ediləcəkdir. 

Ticarət Müfəttişliyinin fəaliyyəti bundan ibarətdir: 
1. Tacir və alış‐verişçilərin qiyməti bahalandırmaqdan ötrü

iqdamatda [tǝşǝbbüsdǝ] bulunmalarını təqib etmək.
2. Bazar və başqa ticarət mənbələrində nizam və asayiş saxlamaq

üçün təşəbbüsatda bulunmaq. 

3. Qiyməti‐müəyyənə [müəyyən qiymət] ilə satılacaq ərzaq və
mühümmatın [lǝvazimatın] artıq qiymətlə satılmamasına diqqət
etmək.

4. Ticarət etmək üçün Bələdiyyə İdarəsindən alınacaq ticarət
vərəqələrini təhqiq etmək.

5. Tərəzi və başqa ölçüləri müayinə etmək.
6. Bazarlarda satılacaq ərzaq və mühümmatın təmiz olmasına

çalışmaq. 
7. Bütün Bələdiyyə İdarəsi tərəfindən nəşr ediləcək hifzüssihhə

[gigiyena] və başqalarına dair qərardadların qövldən feilə [sözdən
əmələ] gətirilməsinə və tətbiq edilməsinə çalışacaqdır. 

ŞURAYI‐MİLLİ ƏZALARINA 

Şurayi‐Milli əzaları noyabrın 16‐sına dəvət edilmişkən, bir çoxları
hələ Bakıya gəlməmiş və nə səbəbə dəxi gəlmədiklərini
bildirməmişlərdir. Şurayi‐Milli rəyasəti əzayi‐müşarileyhimin [haqqın‐
da danışılan üzvlǝrin] bəhəməhal [mütlǝq] dekabrın 3‐də Bakıda
bulunmalarını rica edir.

Şurayi‐Milli rəisi: 
Məhəmməd Əmin Rəsulzadə

ŞURAYİ‐MİLLİ İDARƏSİNDƏN

Şurayi‐Milli dəftərxanasında xidmət etmək üçün türkcə və rusca
bilir təcrübəli bir mütərcim lazımdır. Xahiş edənlərin Şurayi‐Milli
rəyasətinə müraciəti tövsiyə olunur. 

Şurayi‐Milli idarəsi müdiri: Məhəmməd Səid
6/5

ELAN
Bakı İkinci zükur [oğlanlar] gimnaziyası cənbində [nǝzdindǝ]

kamilən [tamamən] milliləşmiş əlifba şöbəsi açılır. Bu şöbəyə daxil
olan çocuqlar türkcə təlim alacaqlar. Əhalinin nəzəri‐etinası [diqqəti]
bu milliləşmiş əlifba şöbəsinə cəlb olunaraq, uşaqlarını qeyd
etdirəcəklərinə ümid ediriz. Qeyd etdirmək istəyənlər məktəbin
dəftərxanasına müraciət edə bilərlər. 

BAKI ƏHALİSİNƏ
Bakı Şəhər İdarəsi çörək yoxluğunun səbəblərini göstərməyə

özünü borclu bilir. Əvvəla, Türk Ordusunun Bakıdan köçməsindən
naşi [ötrü] dəmiryolları yüklə dolmuşdur və saniyən [ikinci olaraq]
Zaqafqaz dəmiryolu axırıncı yağışlardan çox zərərdidə olmuşdur
[zǝrǝr çǝkmişdir]. Bu səbəbdəndir ki, dəmiryolları ilə ərzaq gətirmək
çətinləşib, bu axırıncı həftədə taxıl heç gəlməmişdir. 

Tezliklə dəmiryolu təmir edilməsi üçün Hökumət tərəfindən təd‐
birlər görülməkdədir. Bu yaxında Lənkəran və İran yolları dəxi açıldıq‐
da, Bakı Şəhər İdarəsi yenə də bazarda çörəyin bollaşmasına ümid
edir. 

Böylə müşkül halda camaatın imdadına yetişmək üçün Şəhər
İdarəsi Ərzaq şöbəsi qabaqca hazırlanmış arpa ununu çörəkçilərə
paylayıb, çörəyin girvənkəsini 2 manatdan satdırmaqdadır. Bu dükan‐
lar siyahısı xüsusi elan olmuşdur. 

Şəhər İdarəsi əhaliyə müraciət edib, camaatın təşvişə
düşməməsini rica edib, bu yaxında ərzaq qəhətliyinin rəf ediləcəyinǝ
[aradan qaldırılacağına] inandırır. 

Bununla belə Şəhər İdarəsi alış‐verişçilərə öz vətəndaşlıq vəzifələri‐
ni unutmamalarını tövsiyə edib, məişətin bu çətin zamanında ərzağı
gizlədib qiymətlərin bahalaşdırmamasını və hər bir növ ilə ərzaq
yoxluğunun asanlaşdırılmasına səy etmələrini rica və təmənna edir. 

Bakı Şəhər qlavası 
[Şǝhǝr İdarǝsinin rǝisi] 

İlyuşkin

Doktor Krinski 
Sifilis, ǝmrazi‐tǝnasüliyyǝ [zöhrǝvi xǝstǝliklǝr] vǝ cild mǝrǝzinǝ

mübtǝla olanları qǝbul etmǝyǝ başlamışdır. Sǝhǝr saat 9‐dan 12‐yǝ
kimi; axşam saat 4‐dǝn 7‐yǝ kimi. Ünvan: Tarqovı caddǝdǝ Tağıyev
qardaşlarının 10 nömrǝli evindǝ. Telefon 15‐59. 

Doktor F. S. Şteyn
Naxoşları qǝbul edir sǝhǝr saat 9‐dan 12‐yǝdǝk, axşam saat 5‐dǝn

7‐yǝdǝk. 
Mariinski vǝ Tarqovı caddǝlǝrin küncündǝ Əşrǝfovun evi, “Jorj”

ǝksxanası. Telefon nömrǝ 54‐44. 

Diş tǝbibǝsi Altmanın diş müalicǝxanası
Naxoşları qǝbul edir saat 8‐dǝn 1‐ǝ kimi, 4‐dǝn 7‐yǝ kimi, qadın‐

ları 1‐dǝn 3‐ǝ kimi. Dişlǝrǝ müalicǝ edir, doldurur, ağrısız çıxarır vǝ
qızıl vǝ kauçuk üzǝrindǝ süni dişlǝr qayırır. Hǝrbilǝrǝ, mǝktǝblilǝrǝ vǝ
çocuqlara külli faiz edilir. 

Ünvan: Şamaxinski caddǝdǝ ev nömrǝ 20. Aptek qarşısında.
Telefon 18‐73. 

Həkim S. L. Şklovskaya
Mamalıq və daxili ünas əmrazını [qadın xǝstǝliklǝrini] qəbul edir.

Naxoşlar qəbul   olunur: səhər saat 9‐dan birǝ və 5‐dən 7‐yə qədər.
Ünvan: Aziatski küçədə nömrə 153, Bolşoy Marskoy və Krasnovodski
küçələrin arasında. Telefon: 50‐67.

Burada leyli [gecə] yatacaqlarıyla qadın cərrahiyyə xəstaxanası
mövcuddur.

Arvad diş həkimləri Z. A. Şexter və xanım 
Dişlər ağrısız çıxarılır. Qızıl qapaq, qarma və hər növ qayırma

dişlər. Dişin yaxşı qayrılması təmin olunur. Kənardan gələnlər üçün iş
tezliklə görülür. Qiymətlər münasibdir. Qəbul olunur 9‐dan 2‐yə və
axşam 4‐dən 7‐yə kimi. Vorontsovski küçə, 14 nömrǝli evdə, paradnı
qapıdan.

Ümuri-Nafiə və Xeyriyyə 
Nəzarətində 

“20 təşrini-sani 1334”: Burada il, rumi tǝqvimlǝ
göstǝrilmişdir; miladi tǝqvimlǝ 20 noyabr 1918-ci ilǝ
uyğundur.

Azǝrbaycan Mǝclisi-Mǝbusanı 
tǝsisi haqqında Qanun

Bu qanunun hǝrflǝrlǝ göstǝrilǝn maddǝlǝri qǝzetdǝ ǝrǝb
ǝlifbasına uyğun olaraq (ǝlif, bǝ, tǝ vǝ s. kimi) sırlanmışdır.

“Sovet Syezd”: Bakı Neft Sǝnayeçilǝri Qurultayı
Şurası nǝzǝrdǝ tutulur.

Radioteleqraf: Almaniya vǝliǝhdi
“Alman kronprinsi (vəliəhdi)...”: Fridrix Vilhelm

nǝzǝrdǝ tutulur. 
“...Veterinq şəhərində Zuiderze qəsəbəçəsində...”:

belǝ başa düşülmǝlidir: “Zuiderze körfǝzindǝ Veterinq
qǝsǝbǝsindǝ”.

İngiltǝrǝdǝ seçki işlǝri
“...bu yerlər içindəki evlər ilə ya hissələrə yaxud

geniş bir miqyasda fənni-ziraət planı ilə hazırlamaq...”:
Xǝbǝrin tǝrcümǝsindǝ qeyri-dǝqiqlik olduğundan, cüm-
lǝnin bu hissǝsi anlaşılmır; belǝ başa düşülmǝlidir: “bu
ǝrazilǝr ya evlǝr vǝ bağçalar olmaqla hissǝlǝrǝ ayrılacaq,
yaxud da geniş miqyaslı kǝnd tǝsǝrrüfatı planlarına
uyğunlaşdırılacaqdır”.

Teleqraf xǝbǝrlǝri
“Bu qərarla mübarizənin təzələnməsi üçün ənənəli

əsaslar hazırlayırlar.”: Bu cümlǝ belǝ başa düşülmǝlidir:
“Bu qǝrarla, get-gedǝ mübarizǝnin tǝzǝlǝnmǝsi üçün zǝmin
hazırlayırlar.”

Almaniya ilǝ mütarikǝ şǝraitindǝn
Qǝzetdǝ müqavilǝnin sadǝcǝ bir hissǝsi verilmişdir, 1-11-ci,

habelǝ 23, 26-27 vǝ 31-ci maddǝlǝr buraxılmışdır.
“12-ci maddǝ”: “Azǝrbaycan” qǝzetindǝ sǝhvǝn “21-ci

maddǝ” kimi getmişdir.
“Böylə maliyyə tədabiri şimdilik lazımdır. Müttəfiq və

Amerika dövlətlərinin gələcək tələbləri ilə yuxarıdakı təd-
abir xələldar olmasın.”: Tǝrcümǝ xǝtası üzündǝn anlaşıl-
maz hala gǝlǝn bu cümlǝlǝr belǝ başa düşülmǝlidir: “Bu
maliyyǝ tǝdbirlǝri, Müttǝfiqlǝrin vǝ Amerika Birlǝşmiş
Ştatlarının bundan sonrakı tǝlǝb vǝ iddialarını pozmadığı
müddǝtcǝ hǝyata keçirilǝ bilǝr.

“21 – Müttəfiqlərin və ittifaqa mənsub dövlətlərin
(ticarət və hərbi) donanması bəhriyyunları qaytarılmalıdır.
Bunun əvəzində əsir verilməyir.”: Burada söhbǝt,
Almaniya vǝ müttǝfiqlǝrinin ǝlindǝki ǝsirlǝrin birtǝrǝfli
qaydada qaytarılmasından gedir.

“Böylə müamilat [ǝmǝliyyat] hər iki tərəfdən olmaya-
caqdır.”: Burada söhbǝt, tutulan gǝmilǝrin qaytarılması
ǝmǝliyyatının birtǝrǝfli qaydada hǝyata keçirilmǝsindǝn
gedir.

“32 – Almaniya Hökuməti, xüsusi müəssisələr yaxud
xüsusi ticarət cəmiyyətlərinin tərəfindən İsveç, Norveç,
Danimarka, Felemenk və digər bitərəf məmləkətləri
Müttəfiqlər və Müttəfiqlərə mənsub dövlətlərlə məhdud və
yasaq olan ticarətin azadlığı haqqında Almaniya istixbar
[xǝbǝrdar] etməlidir.”: Tǝrcümǝ xǝtası üzündǝn anlaşılmaz
hala gǝlǝn bu cümlǝ belǝ başa düşülmǝlidir:  “Almaniya
Hökumǝti; gǝmiçilik şirkǝtlǝrinin Antanta dövlǝtlǝri vǝ
onlarla ittifaq halındakı digǝr dövlǝtlǝrlǝ ticarǝt ǝlqǝlǝrinǝ
tǝtbiq edilǝn bütün mǝhdudiyyǝtlǝrin – bu mǝhdudiyyǝtlǝr
istǝr Almaniya Hökumǝti, istǝr özǝl müǝssisǝlǝr tǝrǝfindǝn
qoyulmuş olsun – dǝrhal lǝğvi barǝsindǝ dünyadakı bütün
bitǝrǝf dövlǝtlǝri, xüsusilǝ dǝ Norveç, Danimarka, İsveç vǝ
Hollandiyanı rǝsmi qaydada xǝbǝrdar etmǝlidir.

“18-ci maddənin şǝrtlǝrini təyin edilmiş zamanda ifa
etmək mümkün olmazsa...”: Qǝzetdǝ bu hissǝ belǝ get-
mişdir: “18-ci maddənin təyin edilmiş zamanda yazdığına
ifa etmək mümkün olmazsa...”

“12 təşrini-sani 334”: Burada il (1334-cü il), rumi
tǝqvimlǝ göstǝrilmişdir. Miladi tǝqvimlǝ 12 noyabr 1918-ci
ilǝ uyğundur.

Milyukov ilǝ müsahibǝ 
“P. K.”: “Priazovski kray” qǝzeti nǝzǝrdǝ tutulur;

“Azǝrbaycan” qǝzetindǝ sǝhvǝn “P. F.” kimi getmişdir.
“...Stepanov ilə Astrov bizim nümayəndələrimizdir.”:

Vasili Aleksandroviç Stepanov vǝ Nikolay İvanoviç Astrov
nǝzǝrdǝ tutulur.

Posta-Teleqraf naziri ilǝ müsahibǝ 
“K.”: “Kaspi” qǝzeti nǝzǝrdǝ tutulur.

Mǝrhum Sǝhhǝtin 
son mǝktubuna cavab 

“…….”: Bir misra buraxılmışdır.

“Mǝrhum Sǝhhǝtin son mǝktubuna 
cavab” şeiri üçün lüğǝt: 

şǝmsi-münir: parlaq günǝş
mahi-taban: işığlı ay
şǝhab: alov
neyyir: nurlu
nǝsimi-sabah: sǝhǝr yeli 
sitareyi-sǝhǝr: sǝhǝr ulduzu 

bǝdr: on dörd gecǝlik ay 
Süheyl: parlaq bir ulduzun adıdır
sǝhab: bulud 
rümuzi-şe’r: şeirlǝrdǝki işarǝlǝr 
şairi-şǝhir: şöhrǝtli şair 
nükati-nǝzm: nǝzm ǝsǝrlǝrindǝki incǝ nöqtǝlǝr 
rahbǝr: rǝhbǝr; yol göstǝrǝn 
rǝhnüma: yol göstǝrǝn 
rǝvani-pak: pak ruh 
Qafqazara: Qafqazda 
nǝşidǝ: şǝrqi, şeir
raiqanǝ: saf 
xak: torpaq

Tövsiyǝ
“1870-ci ildəki firənglərə qalibiyyətləri…”: 1870-

1871-ci illǝr Fransa-Prussiya müharibǝsi nǝzǝrdǝ tutulur.

Kiçik felyeton 
“Bir nǝfǝr”: Bu imza Üzeyir Hacıbǝyliyǝ mǝxsusdur.

Bakı xǝbǝrlǝri
“Daşkənd yaxınlığında bolşeviklərlə Tazəşəhər

komitəsi...”: Burada söhbǝt, Zakaspiysk Müvǝqqǝti
Hökumǝtinin Krasnovodsk Komitǝsindǝn gedir.

Müdir: 
Ceyhun bəy Hacıbəyli

